
Tórshavnar Manskór 
og kórið Eystanljóð 
samstarva enn einaferð um 
jólakonsertir, ið verða í Gøtu 
Kirkju og í Vesturkirkjuni.

Sunnudagin 10. Desember 
verða tvær jólakonsertir við 
Tórshavnar Manskóri og 
kórinum Eystanljóð og Petsy 
Tvørfoss.

Konsertirnar verða í 
Gøtu Kirkju kl. 16 og í Vestur­
kirkjuni kl. 19.30. Á konsertini 
í Gøtu kemur umframt om­
anfyrinevndu luttakarar 
eisini nýggja ungdómskórið 
hjá Gøtu Kirkju at luttaka..

Kórini fara fyrst og 
fremst at  framføra føroysk 
og útlendsk jólaløg. Petsy 
fer at syngja solo saman 

við Manskórinum, og har­
umframt fer hon eisini at 
framføra nøkur løg sjálv. 
Petsy  er ættað úr Gøtu og 
er útbúgvin  á Jyska Musik­
konservatoriinum. 

Solistur hjá Eystanljóð 
verður Anna Maria Olsen 

og umframt kórsang, so fara 
vit eisini at hoyra Petur Jo­
hannesen spæla orgul.

Kórleiðari hjá Manskór­
ininum er Bjarni Restorff,  

meðan kórið Eystanljóð verð­
ur stjórnað av Leif Hansen. 
Ungdómskórið í Gøtu Kirkju 
verður stjórnað av Símuni 
Hammer.

Tøkk
Hjartans tøkk til tykkum øll, sum gleddust saman 
við okkum á gullbrúdleypsdegnum. 

Takk fyri morgunsang, gávur, blómur, heilsanir, 
talur og sang á hotellinum. 

Serlig tøkk til Jóannes, sum spældi so vakurt. Og til 
okkara kæru børn, svigerbørn og barnabørn fyri alt, 
tit gjørdu fyri at gleða okkum í sambandi við henda 
ógloymandi dag. 

Heilsan
Kirstin og Hans Elmar

Nøvn

TØKK

Í juni 2011 varð aftur kallað til 
fund í KFUM - dreingjafund, 
og um 120 fólk komu á fund.

Jóhannes Álvheygg vitjaði 
aftur á klettarnar, og nógvir, 
sum høvdu verið á dreingja­
fundi í KFUM, leitaðu sær 
aftur niðan, oman ella yvir 
í KFUM at hitta hann aftur 
og takka honum fyri stóru 
tænastuna í KFUM, Bláa 
Krossi og í Havnar Kirkju 
gjøgnum árini.

Tað gjørdist eitt sera gott 
kvøld, har vit m.a. sungu 
Jesus besta navnið er og 
hoyrdu Álvheygg greiða frá 
ymsum hendingum á leiðini 
- við somu eyðkendu røddini.

Hetta kvøldið tók 
Erlendur Simonsen nakrar 
stuttar videofilmar, sum 
liggja á YouTube undir 
"Álvheygg". Eg tók eisini 

nakrar myndir, sum nú eru 
skipaðar í eina røð saman 
við m.ø. nøkrum myndum frá 
minibýnum/pinkubygdini.

Tú kanst fáa hetta web­
albummið við at skriva til 
mína teldupostadressu: 
arni@helmsdal.dk

Árni Helmsdal

Eyðfinn Hansen og Gissur 
Patursson í práti við 

Jóhannes Álvheygg

Dreingjamøti

TØKK

Jóhannes Álvheygg og Aksel Jacobsen

Jólakonsert í Gøtu Kirkju og Vesturkirkjuni


